
· Phendvula noma ngutiphi tincwadzi LETIMBILI.

	UMBUTO 1

UMDLALO
	


	TENTILE – S.M. MAGAGULA
	


	Fundzisisa leticephu bese uphendvula imibuto lelandzelako.
	


	Sicephu A:
	


	LaNdlela:
(Ahleka ngekuphukuta.)  Wuwi!  Make Ndwandwe, ungentani nje vele?  Utewuvela umsebenti wani phela wawutfola kadzeni lapha kakho.  (Abhekisa kuTentile.)  Yehhe!  Sakubuka phasi.  Mhlawumbe akakuboni kahle.  Nako-ke!  Angitsi uyambona-ke make Ndwandwe.  Ngitfunywe bakaNkhambule kutsi ngichube lomntfwana nalomtfwalo, kutewubika kutsi uwutfole lapha kakho.

LaGule:
(Ngekwetfuka):  Yehheni!  Yanginonela indzaba.  Uletse umtfwalo!  Uwuletse la kami.  Kubani?

LaNdlela:
(Ngekuphukuta).  Kulendvodzana yakakho.

LaGule:
Indvodzana yakami lengubani?

LaNdlela:
(Abhekisa kuTentile lomphendvula ngekuhleba.)  Batsi ngubani?  Yebo-ke loVeli.

LaGule:
(Ngekutitfukutselisa).  Sakungihlolela mfati!  (Ashaye tandla.)  Veli!  Loluswane lwami?  Kahleni!  Akatani namitfwalo yebantfu Veli!

LaNdlela:
Uyati sibili-ke lokuyati.  Fane nawe uyatekhutisa.  Kwakhe loku lokutfwelwe ngulomntfwana waNkhambule, sitewubuka kona.

LaGule:
Yehheni!  Veli, lomntfwana nguye laku … ntfombatana?

LaNdlela:
Sewushito make Ndwandwe.  Nguye sibili loVeli.  Sewukhulile, sewunishayele tinyoni bakaNdwandwe.
	


	1.1 Bahleli kuphi laba labakhulumako kulesicephu?

1.2 Wakhe kuphi lomuti labahlangene kuwo?

1.3 LaNdlela uvakala ukhuluma nalaGule utsi uchube lomntfwana utewubika umtfwalo?  Ngubani lomntfwana lokukhulunywa ngaye?

1.3.1
Chaza kutsi yini lomntfwalo lokukhulunywa ngawo
1.3.2 Yetfweswe ngubani lentfombatana lomtfwalo?
1.4
Chaza kutsi LaNdlela ucondze kutsini uma atsi Veli sewukhulile ushayele batali 
bakhe tinyoni.
	(1)

(1)

(1)

(2)

(1)

(2)


	1.5
Veli utsi uyatelaphi lentfombatana lekukhulunywa ngayo lapha?

1.6 Njengoba kutsiwa nguVeli lotfwese lentfombatana lomtfwalo utsini yena?

1.7 Wentiwa yini kutsi angabate?

1.8 Veli utsi lomntfwana utawubitwa ngaliphi libito uma angumfana noma intfombatana?

1.9 Bewutsini umbiko lovela kubakaNdwandwe lowanikwa LaNdlela kutsi awendlulisele kubakaNkhambule?

Sicephu B:
	(1)

(2)

(2)

(2)

(1)


	Veli:
(Emile, abuka kwetfuka kuTentile.)  Hawu!  Tentile mntfwanaketfu, wetfuka kangaka nangingena yini ndzaba?

Tentile:
(Solo wetfukile, azame kwehlisa emaphaphu).  Veli wami!  Nguwe kantsi.  (Asukume amemukele.)  Kota, hlala phansi “Sweety.”

Veli:
(Ambukisisa asondzela, ahlale naye embhedzeni.)  Ngiyabonga Tentile.  Pho, ungatsi wetfuke kakhulu.  Utsi ngimi kantsi kukhona yini lomlindzele Tentile?  Ngubani?

Tentile:
(Aticinisa ngemanga.)  Cha!  Kute.  Kutsi nje ngiyajabula kukubona ufika ngingakakulindzeli.  Noko, ngihleti nje ngicabanga wena Veli.

Veli:
Ucabanga mine Tentile!  Ngiyabona kodvwa emehlo akho ayagijima.  Kunjani?

Tentile:
(Ambamba emahlombe amphatsa buso).  Hawu Veli wami.  Mine ngiphilile kute lokuhluphile.  Ngiyajabula kukubona.  Ngitfuswa kutsi ngalela langa sivalelisana ungiphekeletela esiteshini watsi sesiyobonana kadzeni, kodvwa utangitsintsa elucingweni ungivalelise sewuhamba.  Kodvwa-ke ngiyajabula naku sewutitele.

Veli:
Ngiyabona.  Ngisale ngabona kutsi ngite matfupha ngobe vele kusasa entsambama ngiyahamba sekuhlelwe konkhe.

Tentile:
Kodvwa wangiphica phela nasitewubika namake Ndlela.  Wase ungiviselani emahloni kubantfu labadzala?  Wangenta ngatsatseka njengemuntfu lomubi.  Vele “Lovy” besewentani nje vele?
	

	Veli:
Ngiko ngitile lapha ngingakakwatisi njengasemihleni.  Ngiyabona kutsi nangite sewati kutsi ngiyeta ungatfola litfuba lekukhweta nemanikiniki lebengingase ngiwabone, angitjele lokunyenti longeke wangitjela kona.  Empeleni kuhle kutsi umuntfu atenetise ngesingani sakhe, kuphele yonkhe imizindlo.  Nami ngifuna kuhamba nginelitsemba.

Tentile:
(Ucala kungahlaliseki, njengobe bahleti bacondzene newadilobhu ivulekile kancane.)  Hawu Veli wami.  Mine ngingewakho nako konkhe Veli.  Shano!  Ungeke watsandza inkomishi yelitiya, ngikwentele.  (Asukume emehlo abuke lapha kuwadilobhu.)

Veli:
Kungaba kuhle loko Tentile.

Tentile:
(Atsatse titja lapha etafuleni, bese utengcisa lapha ngakuwadilobhu uyivala ngengcoza).  Ase ngikwentele litiya-ke “Sweety” utewucabula.
	


	1.10 Kwenteka kuphi loku lokwenteka kulesicephu?

1.11 Kufika kwaVeli kwametfusa kakhulu Tentile.  Chaza sizatfu saloku.

1.12 Chaza kutsi yini leyente Veli ete angakamatisi Tentile.

1.13 Yini lena beyenta Tentile angahlaliseki uma bahleti bacondzane newodilobhu lebe iloku ivuleke kancane?

1.14 Ngubani umnikati waloku lokukulewodilobhu?

1.15 Uhlobene njani Tentile nemnikati waloku lokukulewodilobhu.
	(2)

(3)

(3)

(3)

(1)

(1)


	(Kamakhelwane waTentile endlini yaRosemary.  Kwehlukanise likhethini, boVeli naMphikeleli bahleti ngale.  Rosemary ucoca nebangani bakhe.)

Rosemary:
Yeyi nani!  Sekuphele emajaha yini vele naba nemona longaka ngekufuna singani saTentile.  Watiganela Veli, Tentile.  Nine nanibukeni.  Bekangatange anisome yini?

Getrude:
(Ngekucina.)  Wu!  Suka!  Vele aphelile emajaha, acedvwa nguye loTentile umngani wakho.

Sarah:
Wu! A! Mine vele ngiyamfuna loVeli.  Ngita “mswiphela” loTentile.  A! Wu! Lamadvodza langaka!  Uwentani yena?

Getrude:
Yingwadla Tentile.  Yingwadla!  Udla ngalabafana.

Sarah:

Vele!  Ungiyo.  Sewabacedza.  Mine ngitatitsatsela loVeli.

Rosemary:
(Ahleka.)  Wuwi!  Yefana!  Utatibambela yini?  Utatisomela umfana?
	


	1.16 Kulesicephu Getrude ubabata Tentile kutsi uyingwadla, udlala ngalabafana.  Bobani labafana?

1.17 Basebenta misebenti mini labafana?

1.18 Kulabafana baTentile ngumuphi bekafunwa nguSara, ngumuphi bekafunwa nguGetrude?

1.19 Bangani baTentile bamsindzisa kanjani kulenkinga bekakuyo yekukhandzaniswa nguVeli naMphikeleli ngasikhatsi sinye.
	(3)

(3)

(2)

(3)

[40]


	UMBUTO 2

TINKONDLO
	


	EMAKHOWA – J.J. THWALA
	


	2.1 Chaza kutsi uma kukhulunywa ngendzikimba enkondlweni kusuke kukhulunywa ngani.

2.2 Umuntfu lohaya inkondlo ubitwa ngekutsi yini?

2.3 Umuntfu lohaya inkondlo uma kukhona lafuna kukuphakamisa emmangweni ukuveta njani?

2.4 Nika kube KUTSATFU lokungasita bafundzi kutsi bafundze inkondlo ngekuvisisa.

2.5 Chaza kutsi yini umsebenti wetinongo enkondlweni.

2.6 Inkondlo yakhiwe ngetakhiwo LETIMBILI.  Niketa emabito ato.

2.7 Fundza lenkondlo lelandzelako uphendvule mibuto.
	(2)

(1)

(1)

(6)

(2)

(2)


	Sengiyinyongo Yenyatsi

Ngakubuts’ etibini,

Etibini telitala,

Uphandz’ ematala

Ungasiy’ imphandzamatala,

Ufuna lokuy’ etfunjini,



5

Lokuyobindzisa tilo

Lebetikhala busuku nemini,

Kodvwa lamuhla sewukhohliwe

Sengiyinyongo yenyatsi kuwe.

Ngatetfula kuwe,



10

Ngalokukhulu kutimisela,

Ngakutsintsita tintfuli tibhunya

Tingiphandl’ emehlweni ngingaboni,

Ngakudvonsel’ edvute nami,

Ngats’ asitewuphila kanye,


15

Udle lengikudlako nami,

Wo, lamuhla sewukhohliwe

Sengiyinyongo yenyatsi kuwe.

Akusenani … akusenani …

Bengiyini mine kulomhlaba


20

Kutsi ngingalindzela lokwehlukile,

Ngilindzele lokuhle kodvwa,

AbeJesu angakuphiwanga

Nguw’ umhlaba lucobo lwawo –

Wabongwa ngekulengiswa,


25

Sekayinyongo yenyatsi kuwo.

Akumangalisi … akwetfusi

Kubonga kwemhlaba lohlabako.
	


	2.7 
Nika inchazelo yalemigca:
2.7.1
ufuna lokuy’ etfunjini

2.7.2
ngakubuts’ etibini

2.7.3
sengiyinyongo yenyatsi kuwe

2.7.4
ngakudvonsel’ edvute nami
2.7.5
wabongwa ngekulengiswa





        5 x 2 =
	(10)


	2.8
Beka ngewakho emagama kutsi imbongi ikhala ngani kulesicephu sekucala senkondlo.

2.9
Chaza kutsi ashoni lamagama labhalwe ngalokucindzetelwe:
2.9.1 Ngakutsintsitsa tintfuli tibhunya

2.9.2 Ngakubuts’ etibini

2.9.3 Kutsi ngingalindzela lokwehlukile
2.9.4 Kubonga kwemhlaba
2.9.5 Ngats’ asitewuphila kanye




        5 x 2 =
	(5)

(10)


	2.10
Lenkondlo ibhalwe bantfu labakusiphi simo?
	(1)

[40]


	UMBUTO 3
	


	TINDZABA LETIMFISHANE
IDUBEKELE – E.T. MTHEMBU NA – D.B.Z NTULI
	


	Fundzisisa leticephu bese uphendvula imibuto lelandzelako.

Sicephu A:
	


	Wema umuntfu wenkhosi, awubambile umlomo wangentasi.  Akusintfombi lena layibukako ubhema ukholwe.  Inemehlo lasanganisa lijaha, akhumbute emakhehla ebusheni bawo.  Umusa waSibanyoni akasaboni lutfo ngaphandle kwalesiphashaphasha lesibekwe embikwakhe.  Utsite lapho abuka lomtimba waso lwavutseleka lutsandvo leselokheleke ngekhatsi enhlitiyweni.  Yatsi lapho itsi nje kubuka ngakuye, yamamatseka, imamatseka nje iveta ematinyo ayo lamhlophe njengesitfwatfwa sebeSutfwini.  Lobuhle balentfombi ungatsi lilanga liphuma.

Uyayibuka Sipho Sibanyoni intfombi leyo ite iyositsela esitolo.  Kwangulapho aphaphama.  Wacalacalata abuka kutsi bantfu ababoni yini kutsi sewukhamise umlomo lapha edolobheni.  Atsi ngekubona kutsi kute lombonako afake tandla emakhikhini ashayele etulu lomdzala.  Imicabango yakhe ikulentfombi.  Hhayi kwale kutsi ahambe nje angakayikhulumisi, angakayitfobisi inhlitiyo yakhe.

Ngiligwala mani, sengitawubuyela ekhaya ngiphetse liphupho lembali.  Imbali lenhle kwedlula tonkhe timbali lengake ngatibona.  Yinhle kungatsi yakhiwa engadzeni yase- Edeni.  Impela imbali lenjena ingalikhanyisa likhaya lababe, ingaba lubhaca lwakagogo.  Buhle bayo bungaletsa injabulo lenganakuphela emphilweni yami.  Cha-ke angivele ngiyitfumbe, yona vele ngiyifuna emabaleni akaSibanyoni.

Asuke manje acondze kulesitolo lapho ingene khona.  Nayi imihlolo!  Nani kubonakala.  Ayifaniswa ngisho nekufaniswa.  Agudvute manje titolo netitodlwana.  Nani! IIahlekile ilahlekise kwenyalitsi etjanini.  Ishone phansi inhlitiyo, kubekhona nekutenyanya nekutisola.  Kwamkhanyela Sipho kutsi injabulo yakhe iyaphela.  Ngobe lobuhle balentfombi besebakhe tifiso.
	


	3.1 Chaza kutsi ishoni lemigca njengobe isebentile kulendzaba:
3.1.1
awubambile umlomo longentasi

3.1.2 ubhema ukholwe

3.1.3 lwavutseleka lutsandvo leselokheleke ngekhatsi enhlitiyweni.

3.1.4 wacalata

3.1.5 kuba ligwala

3.1.6 ishone phasi inhlitiyo





        6 x 2 =
	(12)


	3.2
Niketa emagama etinongo tenkhulumo letisetjentiswe kulemigca:
3.2.1 Lobuhle balentfombi ungatsi lilanga liphuma.
3.2.2 Nani!  ilahlekile ilahlekise kwenyalitsi etjanini.
3.2.3 Ematinyo ayo lamhlope njenge sitfwatfwa sebeSutfwini.
3.2.4 Wavele wacondza endlini yangansense.
3.2.5 Ngiligwala mani.






        5 x 2 =
	(10)


	3.3
Chaza kutsi bantfu labanjani laba:

3.3.1
ligwala

3.3.2
intfombi lesiphashaphasha.




        2 x 1 =

3.4
Kwentani kuhamba ushayele etulu.
3.5 NgeSiSwati kunesaga lesitsi, Likhiwa lelihle ligcwala tibungu.  Nika inchazelo yaso lesaga.
3.6 Lamavi laku 3,5 ngetulu afanele kushiwo kubani kulendzaba?

3.7 Sitsini sihloko salendzaba lapho kucashunwe khona lesicephu lesingentasi?
Sicephu B:
	(2)

(2)

(2)

(1)

(1)


	“Lomhla ngitawuse ngibone ngingafunga sive seMatfombeni.  Yona ngifuna ivume licinisa, futsi nayingangehlula ngingabona kutsi kukhona lenako.”  NguNdlati lowo acala kutilungilungisa atesula nemilanga emehlweni ngobe naku wetfuke atitsela etikwaLomavala aya esitolo.  Phela abetsi usayawukukubala ngesicojeni ngobe naku nelilanga lase libantfubahle.

Lomacala naye wenele wabona Ndlati wacansuka wafa ngobe ati kutsi utawube anguloku amnakashele ngalenganekwane yakhe yemihla ngemihla.  Ngekucasuka wetfuka asakhulume waphumisela.

Nca! nebakitsi, nasi lesicitfo lesinguNdlati, umuntfu ungatsi angate angene phansi sincane sentsambo yagesi ayovumbuka esi …“Watsi angakacedzi nalabekukhuluma wevakala Ndlati.

Kadze kwasa ngikutjela kutsi siyohlale sidibane nawe ntfombatana, lamuhla ngitawuse ngibone ematolo kwehlula lilanga.  Washo ayitsi ngci ngesandla lentfombi lakhuluma nayo.  Wamamatseka asayitse njo etinhlavini temehlo kungatsi kukhona lakufundza kulawo mehlo labesahlengetela tinyembeti.  Ngalesikhatsi Lomacala abesatfukutsele atselwe ngemanti Ndlati akanakanga nekutsi kwentenjani.  Intfukutselo leyayigcwele emehlweni aLomacala ayimvimbanga kutsi asubeke nekutibika kwakhe.

Sonkhe lesikhatsi Ndlati akhuluma akaboni kutsi kukhona umuntfu lotako emvakwakhe.

Kodvwa wetsembeni ntfombatana kube ungate ukhulume nami.
	


	3.8 Sitsini sihloko salendzaba lapho kucashunwe khona lesicephu?
3.9 Ngubani sesheli saLomacala kulendzaba?

3.10 Chaza kutsi ashoni lamagama:
3.10.1
kukhukhubala
3.10.2 libantfubahle

3.10.3 umntfwana lokhasela etiko




         3 x 1 =
	(1)

(1)

(3)


	3.11
Chaza lemigca lelandzelako:
3.11.1 Wamamatseka asayitse njo etinhlavini temehlo.

3.11.2 Lomacala abesatfukutsele atselwa ngemanti


         2 x 2 =

3.12
Ngubani lona lofaniswa nematolo kulendzaba?


	(4)

(1)

[40]


	UMBUTO 4

INOVELI
	


	HHAWU MINE NGEMNTFWANAMI – T.F. MAPHALALA
	


	Fundza leticephu bese uphendvula imibuto lelandzelako

Sicephu A:
	


	Kwaba shangatsi atsi kumetfusa lamagama ekugcina Jabulani.  Wachubeka James watsi:  “Yati loku-ke Mfana, kutsi umlomo wakho kufuneka uwuvale.  Ungalokotsi ukhulume tintfo longakafaneli kutsi utikhulume.  Nakwenteka ubanjwa kuncono umane uyewuboshwa kunekutsi ukhulume tintfo letitawufaka labanye elubishini.  Uva kahle kambe Mfana?”  washo James asamgolotele etinhlavini temehlo umntfwana.

“Yebo ngiyeva.”  Lapho naJabulani abesavele atibonele nje kutsi lomsebenti lokukhulunywa ngawo ngumsebenti lobucayi kantsi futsi umatima kakhulu.  Akusiwo nje lomsebenti yena labekawucabanga wekwetfwala timphahla, nome wekushanyela tindlu, nome wekusebenta engadzeni.

“Kulungile-ke.  Kusukela kusasa loku lokusako, Jack utawucala kukufundzisa tintfo letitsite lekufanele utati.  Futsi utawuhamba nawe akukhombise tindzawo.  Kufuneka liGoli leli ulati njengobe utati libito lakho.  Emagama etindzawo ungawakhohlwa nakancane.  Ingcondvo yakho kufuneka ibe njengemshina wekutsebula titfombe.  Sengicedzile-ke Mfana.  Kukuwe-ke kutsi usho kutsi uyawufuna yini lomsebenti noma cha.  Kwanyalo usengakacali.  Ngakoke kuselula konkhe kutsi ungawuyekela ungawutsatsi.  Futsi ngeke mine ngisho kutsi wutsatse ngenkhani nome wuyekele.  Mine ngitsi nje kuwe nankhu umsebenti, uyawufuna nome awuwufuni?”
	


	4.1 Ngukuphi ekhabo Jabulani?

4.2 Utewentani lapha eJozi?

4.3 Ngumsebenti muni lokukhulunywa ngawo lapha?
	(1)

(1)

(1)


	4.4 Kwaba yini sincumo saJabulani ngalomsebenti?

4.5 Ngubani longubasi kulomsebenti?

4.6 Jabulani bekabitwa ngaliphi ligama eJozi?
4.7 Ngubani labekanikwe umsebenti wekufundzisa Jabulani konkhe bekumele akwati?
4.8 Bhala usho kutsi lamavi acondzeni kulesigaba:
4.8.1
elubishini

4.8.2 ngumsebenti lobucayi

4.8.3 wati liGoli njengobe utati libito lakho
4.8.4 asamgolotele etinhlavini temehlo.



         4 x 2 =
	(1)

(1)

(2)

(1)

(8)


	4.9
Kunemavi latsi umfundisi akamtali umfundisi.  Ngabe lamavi anako yini kufanela lokwenteka emphilweni yaJabulani kulendzaba?  Bhala usekele lokushoko.
Sicephu B:
	(4)


	Laze lashona-ke lelo langa uLaNtuli etama kucocacoca tonkhe timphahlana labebona kutsi batatidzinga embili.  Kwatsi nakucala kucundzeka emehlo, sekuhwalala, wefika uMfundisi.  Wangena endlini naDlamini, bahlala phansi.  NaLaNtuli naye weta wafike wahlala phansi.  Kwathula endlini kwatsi dvu.  Kwadzimate kwacala yena uMfundisi watsi:

“Cha Dlamini, ngite ngalencwadzi yakho longibhalele yona wayitfumela umfana,  Ngitsite-ke MaLangeni ase ngite ngitekuva kahle kutsi kantsi yini.”
“Awu, ecinisweni Mfundisi bekufanele kute mine kuwe, bekungafaneli kutsi ngikusukumise phansi.  Kodvwa-ke ingcondvo yami iyaphitsitela nje.  Ngisangene, angati kahle kutsi ngingatsini.”
“Kantsi-ke kwekungisusa phansi Dlamini akusho lutfo ngoba nami bengivele ngitsi ngitase ngitsi khalu ngitenivusela naselipholile.”
“Yebo Mfundisi,” kusho uLaNtuli.

“Eh, bengicondze nje-ke kutanivusela kungekho lutfo engcondvweni.  Kutsite-ke kube kufike lomfana, ngase ngiyabona kutsi sekufanele ngite noma kanjani.”
“Impela Mfundisi.  Siphitsitela nje sentiwa ngunati tincwadzi nawe ungake utifundzele tona nawutsandza,” washo Dlamini aniketa uMfundisi tincwadzi totimbili.  Watitsatsa uMfundisi.  Wadvonsa sihlalo sakhe asondzela ngasekhandleleni lelalisetikwelitafula.  Wakhipha tibuko takhe neliduku lakhe, watsi kutesulasula, wase uyatifaka.  Wabuyisela liduku ekhikhini.  Wayihoshula incwadzi yekucala.
	


	4.10
Kantsi bakaDlamini bacoca timphahla nje bayaphi?

4.11 Kuyokwentiwani khona lapho?

4.12 Bobani laba labahambako?
4.13 Tibhalwe bobani letincwadzi lekukhulunywa ngato lapha?
	(1)

(2)

(2)

(2)


	4.14 Ngubani sihlobo sebakaDLamini lesiseJozi?

4.15 Bantfu labahlala eJozi bonkhe bagcwele bugebengu nelunya.  Asho kutsini lamavi?

4.16 Ngabe aliciniso kanganani lamavi laku - 4.15?  Sekela imphendvulo ngalokwenteka endzabeni.

4.17 NgesiSwati kunenkhulumo letsi umuntfu akalahlwa aphila noma ngabe wone kanganani.  Ashoni lamavi?  Ayakufanela yini lokwenteka kulendzaba?  Sekela imphendvulo yakho ngalokuvakalako.

4.18 Yini leyenteka kuJabulani ekupheleni kwalendzaba?


	(2)

(2)

(3)

(4)

(2)

	UMBUTO 5

TEMDZABU
	


	SEKUHLWILE – G.A. MALINDZISA
	


	5.1 Bobani emagama emantfombatana lokukhulunywa ngawo kulenganekwane letsi:


Khala Mdumbadumbane Wami Sive Tindzaba.

5.2 Wawatfuma kuyokwentani lamantfombatana unina ngalelinye lilanga?
5.3 Wawutsini umyalo labawutfola kunina uma sebahamba?

5.4 Agcina alalephi lamantfombatana?
5.5 Bekuyini umsebenti wesalukati labasitfola kulomuti?
5.6 Lisiko lekugeca umhlanga libaluleke nganani esiveni semaSwati?
5.7 Bobani labageca umhlanga?

5.8 Utfolakala kuphi umhlanga?

5.9 Shano tinkinga tibe TIMBILI labahlangabetana nato labageca umhlanga.

5.10 Usebentani lomhlanga losuke ugecwe waletfwa esigodlweni?

5.11 Nika tinchazelo taletiphicaphicwano letingentasi:
5.11.1
Ngikuphica ngesambulelo sentsaba.
5.11.2 Ngikuphica ngetimbambo telive.
5.11.3 Ngikuphica ngelibhubesi lami lelitsi nalibhodla kuphume emalangabi.

5.11.4 Ngikuphica ngendlela lengemagiligombo lephelela elwandle.

5.11.5 Ngikuphica ngentfombi yami legana wonkhe umuntfu lehlangana naye.
	(2)

(2)

(4)

(1)

(1)

(2)

(1)

(1)

(2)

(2)




	
5.11.6
Ngikuphica ngensimi yami lehlanyelwa ngetandla kepha ivunwa 
ngemehlo.







         6 x 1 =
	(6)


	5.12
Nika tinchazelo taletaga:
5.12.1 Lekufa alitjeli

5.12.2 Ikhotsa leyikhotsako

5.12.3 Inhlanti ishelwe ngemanti

5.12.4 Kutala kuteluka






         4 x 2 =
	(8)


	5.13
Nika inchazelo yaletisho letilandzelako:
5.13.1 kubitwa lijele.

5.13.2 kubeka indlebe.

5.13.3 kufaka sandla.

5.13.4 kuyinyatsela emsileni.





         4 x 2 =

EMAMAKI ASAWONKHE:
	(8)

